
Il-Kunsill Lokali ta’ Birkirkara - Birkirkara Local Council

MINUTI

Laqgħa tal-Kunsill Lokali BIRKIRKARA

IT-TMIEN LEĠISLATURA

Laqgħa Numru 54

7 ta’ Novembru 2022

Il-Kunsilli Lokali BIRKIRKARA ltaqa’ fl-uffiċċju amministrattiv, fis-6.00 ta’ filgħaxija.

PREŻENTI:

Joanne Debono Grech – Sindku
Rita Borg - Kunsillier
Kaylocke Buhagiar – Kunsillier
Owen Patrick Attard - Kunsillier
Antoine Attard - Kunsillier
John Mizzi – Kunsillier
Deborah Mifsud – Kunsillier
Marie Claire Zammit Bonello – Kunsillier
Francis Pullicino - Kunsillier
Jimmy JM Calleja – Kunsillier
Luke Vella - Kunsillier

ASSENTI b’APOLOĠIJI Skont Ordni Permanenti 14A (3):
Karl Cutajar – Viċi Sindku
Nancy Aquilina – Kunsillier

UFFIĊJAL PREŻENTI:
Mandy Farrugia – Deputat Segretarju Eżekuttiv

Fil-bidu tal-laqgħa kienu preżenti l-Kunsilliera eletti s-Sindku Joanne Debono Grech, Rita Borg,
Antoine Attard, Kaylocke Buhagiar, Marie Claire Zammit Bonello, John Mizzi, Owen Patrick Attard,
Deborah Mifsud, Francis Pullicino, Jimmy JM Calleja u Luke Vella.

54.1 Qari ta’ l-ittri ta’ apoloġiji

54.1.1 Il-laqgħa tal-Kunsill fetħet fis-sitta ta’ filgħaxija. Is-Sindku s-Sa Joanne Debono Grech fetħet
il-laqgħa bit-talba.

54.1.2 Id-Deputat Segretarju Eżekuttiv qalet li rċeviet mingħand żewġ kunsilliera li ma setgħux
jattendu, il-Viċi Sindku Karl Cutajar, u Sa Nancy Aquilina. Huma ġew skużati.

54.2 Kunsiderazzjoni u Approvazzjoni ta’ Minuti

54.2.1 Il-minuti tal-laqgħa numru 51 ġew imqassma u ttieħdu bħala moqrija

54.2.2 Il-Kunsillier is-Sur Jimmy JM Calleja qal li f’din il-laqgħa hu ma kienx ġie għax ma kienx jinsab
id-dar u ma kienx irċieva n-notifikazzjoni. Il-Kunsill qabel li s-Sur Calleja għandu jiġi uffiċċjalment
skużat.

54.2.3 Fuq proposta tal-Kunsillier Sa Rita Borg, issekondata mill-Kunsillier Deborah Mifsud, il-
minuti tal-laqgħa numru 51 ġew approvati bħala dokumenti korretti.

54.2.4 Il-minuti tal-laqgħa numru 52 ġew imqassma u ttieħdu bħala moqrija

54.2.5 Fuq proposta tal-Kunsillier Sur Owen Patrick Attard, issekondata mill-Kunsillier Sa Rita Borg,
il-minuti tal-laqgħa numru 52 ġew approvati bħala dokumenti korretti.

54.3 Komunikazzjoni mis-Sindku

54.3.1 Id-Deputat Segretarju Eżekuttiv ressqet informazzjoni dwar attivitajiet tar-reġjun. Id-
Deputat Segretarju qalet li importanti li jkollha feedback ħalli tkun tista’ twieġeb.

54.3.2 Id-Deputat Segretarju Eżekuttiv qalet li kien hemm fond għal €5,000 mill-MTA għal tiżjin u
se napplikaw għalihom.

54.3.3 Id-Deputat Segretarju Eżekuttiv qalet li għal Ġieħ Birkirkara daħlu 4 nomini. Dawn huma tas-
Sur Anthony Carbonaro, is-Sur Victor Borg, Sa Elena Grech u s-Sur Evlon Grech. Minn dawn l-4
irridu nagħżlu 2. B’mod unanimu, u wara li nflew l-applikazzjonijiet, ġie deċiż li Ġieħ Birkrikara
jingħata lis-Sur Anthony Carbonaro u s-Sur Victor Borg.

54.3.4 Bħala unuri ġew suġġeriti l-Għaqda tan-Nar, is-Sur Cleavon Micallef, Birkirkara Women’s
Football Club, is-Sur Bjorn Bonett, is-Sur Warren Sciberras, is-Sur Nicolai Bonello, Sa Anthea
Cutajar, Ghaqda tan- nar Santa Liena 18 ta Awwissu, is-Sur Wayne Borda, is-Sur Jack Mizzi , Duke
of Connaught Billiard Team, Boċċi Club, Sa Nicole Hammett,i, is-Sur Victor Gatt , Birkirkara
Volleyball club u – kollu kisbu unur għal Birkirkara. Il-Kunsill qabel unanimu.

54.3.5 Bħala apprezzament ġew suġġeriti l-avukat Dr Richard Sladden, is-Sur Joseph Bugeja, l-eks
Segretarju Eżekuttiv is-Sur Neil Spiteri, is-Sur Charles Grima, is-Sur Twanny Bonavia, is-Sur Paul
Galea, is-Sur Pierre Aquilina (tal-kenniesa), is-Sur Ramon Deguara tal-Cleansing, is-Supretendent
Robert Vella, is-Sur George Fenech, is-Sur Joseph Farrugia Enemalta, Patri Anton Farrugia, kif ukoll
is-Sinjuri Josef (niċċa tad-Duluri), Mr. Ivan Saliba u Mr. Patrick Mallia Il-Kunsill qabel unanimu.

54.3.6 Il-Kunsillier is-Sur Antoine Attard saqsa dwar l-MOU tar-Roxy u jekk kienx ġie endorsed mill-
avukat. Id-Deputat Segretarju Eżekuttiv qalet li fl-aħħar iddaħlet klawsola bin-numru 15 dwar il-

flus li kellu jieħu l-Kunsill. Dak il-ħin stess ċemplet lill-Avvukat Sladden li qal li hemm bżonn
nirranġaw klawsola biex il-kwistjoni tal-aċċess tkun iktar ċara li ma hemmx assolutament. L-MOU
kien se jibqa’ jiġi pperfezzjonat sa l-aħħar minuta u fl-aħħar jiġi endorsjat u ffirmat.

54.3.7 Il-Kunsillier is-Sur Antoine Attard saqsa dwar il-kuntratt tal-knis għax kien sema’ lid-Direttur
Ġenerali Ramon Deguara jgħid li f’Birkirkara kienu qed jużaw 15 -il kennies. Il-Kunsillier Sa Deborah
Mifsud qalet li meta jiġu l-kenniesa fit-toroq li tinzerta hi “iqaxxruha” t-triq u jiġbru kollox inkluż li
jaqtgħu l-ħaxix ħażin. Iżda per eżempju ħdejn l-ATM tal-BOV ħdejn l-istazzjon għaddew il-kenniesa
u wara ftit reġgħet saret mandra għax in-nies jieħdu chit mill-ATM u jarmu mal-art. Hemm bżonn
enforcement. Żvolġiet diskussjoni wkoll dwar il-ġbir tal-iskart u li issa se jibda jieħu ħsiebu r-reġjun.
Għadna ma rċevejniex l-iskeda tal-ġbir, il-ħinijiet li fih se jinġabar l-iskart u liema boroż. Rigward il-
knis, il-Kunsillier is-Sur Antoine Attard saqsa x’se jiġri mill-MOU tal-knis wara li jgħaddu s-sitt xhur.
Is-Sindku Sa Joanne Debono Grech qalet li jekk nibqgħu sejrin tajjeb jiġġedded. Ma tistax tifhem
għaliex issa li għandna l-kenniesa u l-indafa hemm il-garr ukoll u ħadd ma jinnota xejn pożittiv
lanqas fuq Facebook.

54.3.8 Il-Kunsillier is-Sur Luke Vella saqsa konniex applikajna fil-ħin għall-iskema tal-open spaces. Il-
Kunsillier is-Kaylocke Buhagiar qal li kien ħadem mad-Deputat Segretarju u iva konna lħaqna
applikajna imma għadna ma ħadniex risposta.

54.3.9 Il-Kunsillier Sa Marie Claire Zammit Bonello saqsiet jekk ir-reverse vending machines tal-
flixken tal-plastik kienux ġew installati. Iva ġew installati ħdejn il-Kunsill u f’Ta Paris apparti
f’supermarkets privati u se jibdew jiffunzjonaw mill-ġimgħa d-dieħla. Il-Kunsillier is-Sur Kaylocke
Buhagiar qal li talbuh waħda n-nusrey, fl-Infetti. Il-Kunsillier Sa Marie Claire Zammit Bonello qalet
li għandna nagħmlu post fuq Facebook biex nirreklamaw fejn jinsabu u anke forsi nistampaw xi
fuljetti għal min ma jsegwix Facebook. Kulħadd qabel li nagħmlu hekk.

54.3.10 Il-Kunsillier is-Sur Antoine Attard qal li saqsewh Birkirkara Radio biex jinstallaw żewġ
speakers il-Wied. Il-Kunsillier is-Sur Kaylocke Buhagiar qal li jekk jiġi nstallati, jkunu BKR Radio
responsabbli u jinxtegħlu u jintfew mal-ħinijiet tal-ftuħ tal-ħwienet.

54.3.11 Il-Kunsillier is-Sur Francis Pullicino qal li quddiem Dar Pirotta fil-Pjazza hemm kaxxa
mmarkata bl-isfar biex min juża siġġu tar-roti jkun jista’ jitla imma spiss ikun hemm xi karozza
ipparkjata. Hu ssuġerixxa li jew issir kaxxa blu jew xi tip ta’ bollard li jkun kontrollat mid-dar tal-
anzjani. Is-Sindku Sa Joanne Debono Grech qalet li se tinvestiga u naraw x’jista’ jsir.

54.3.12 Il-Kunsillier is-Sur Francis Pullicino qal li l-bankina ta’ taħt il-bye pass ħdejn is-subway Ta’
Paris mimlija ħaxix. Hemm ukoll ħafna weraq biex jinġabar ħalli ma jsoddx. Apparti minn hekk is-
subway illi n-nies jużaw biex jaqsmu għall-isptar għandu bżonn facelift. Is-Sindku qaltlu li dik
nirappurtaw lil Transport Malta fuqha għax ma neħdux ħsiebha aħna. Dwar is-subway l-oħra, il-
Kunsill ġa kien ħa ħsieb jagħmel id-dawl imma nsteraq ukoll.

54.3.13 Il-Kunsillier is-Sur Kaylocke Buhagiar saqsa fhiex wasalna dwar il-ġemellaġġ. Il-Kunsillier is-
Sur Francis Pullicino qal li kien ilu jsaqsi jekk il-flus tal-ġemellaġġ għadhomx jeżisti. Ħa jiġi ċċekkjat
mal-Foreign Affairs u jiġi ċċekkjat ukoll mal-Eks Segretarju Eżekuttiv Neil Spiteri ħalli jara jsibx
korrispondenza relatata.

54.3.14 Il-Kunsillier Sa Deborah Mifsud qalet li hemm bżonn terġa’ teħel il-bozza li nqalgħet fi Triq
Torri Wejter għax hemm il-periklu minħabba n-niżla wieqfa u n-nies ma jarawx id-diżlivell.

54.3.15 Is-Sur Kaylocke Buhagiar ta dettalji tal-attivitajiet tal-Kunsill għal Jum Birkirkara taħt il-
patroċinju tas-Segretarju Parlamentari Sa Alison Zerafa Civelli u għall-attivitajiet tal-Milied fosthom
il-Villaġġ tal-Milied, il-kartolina u tat-tiżjin tal-faċċati.

54.3.16 Id-Deputat Segretarju Eżekuttiv qalet li konna ftehmna li niftħu l-calls għal 2 skrivani u 2
council attendants bħala staff biex jibdel lil min telaq, però konna qed naraw li bi skrivan u b’2
council attendants ngħaddu sew. Bħala bord tar-Riżorsi Umani, id-Deputat Segretarju Eżekuttiv
issuġġeriet lis-Sur Adrian Mifsud, lis-Sur Duncan Hall, u lis-Sur Neil Spiteri. Il-membri tal-Kunsill
qablu b’mod unanimu mal-komposizzjoni tal-bord.

54.3.17 Id-Deputat Segretarju Eżekuttiv ħabbret li konna akkwistajna fondi biex tissewwa l-funtana
tal-istazzjon, għall-villaġġ tal-Milied u għat-tiżjin.

54.3.18 Is-Sindku Sa Joanne Debono Grech qalet li Infrastructure Malta saqsewna liema huma l-
aktar toroq li jridu jsiru b’mod urġenti. Ġew diskussi lista ta’ toroq li aħna narawhom li huma
urġenti fosthom Triq EB Vella, Triq Fuħħarin, Triq Papa Urbanus, Triq Santa Marija, Papa Piju VII,
Triq Borg Fleur De Lys, Triq Pirotta, Triq il-Qasab, Triq San Ġiljan, Triq Spinelli, Triq Nazju Falzon, u
Triq Msida. Triq Falzon u Triq Qasab jidhru li huma l-agħar imma xorta nibgħatu l-perit u minn
hemm niddeċiedu.

54.4 Cir AKL 2022/093_ Grant Scheme for the Implementation of Active Mobility or Citizen
Engagement Measures. - 20 ta’ Novembru 2022.

54.4.1 Id-Deputat Segretarju Eżekuttiv spjegat l-iskema u li se napplikaw sabiex ikollna facilitators
ħdejn l-iskola biex jgħinu lil ġenituri u tfal biex kif jaslu l-iskola l-ġenituri ma joqgħodux jipparkjaw.

54.5 SPI/SCI/10/2022 - Espressjoni ta’ Interess - Żvilupp u titjib ta’ latrini pubblici awtomatici
madwar Malta u Għawdex - 24 ta’ Novembru 2022

54.5.1 Id-Deputat Segretarju Eżekuttiv spjegat l-iskema u se napplikaw għal-latrini tal-Wied.

54.6 Ħruġ ta’ tender Supply and Delivery of Two Electric motored passengers vans (2nd re-issue)

54.6.1 Id-Deputat Segretarju Eżekuttiv spjegat li rridu nerġgħu noħorġu t-tender għal żewġ vans
għat-tieni darba. Jekk għat-tielet darba ma jidħol ħadd, ikollna mmorru għall-approvazzjoni ta’
direct order mid-Dipartiment.

54.7 Kunsiderazzjoni u Approvazzjoni tal-iskeda ta’ pagamenti 9-10/8 u Petty Cash 9-10/8

54.7.1 Id-Deputat Segretarju Eżekuttiv ressaq l-iskeda tal-petty cash. Dawn ġew approvati b’mod
unanimu fuq mozzjoni mill-Kunsillier is-Sa Deborah Mifsud issekondata mill-Kunsillier Sa Rita Borg.

54.7.2 Id-Deputat Segretarju Eżekuttiv ressaq l-iskeda tal-pagamenti 38/8. Dawn ġew approvati
b’mod unanimu fuq mozzjoni mill-Kunsillier is-Sa Deborah Mifsud issekondata mill-Kunsillier Sa
Rita Borg.

54.8 Tmiem tal-Laqgħa u data tas-seduta li jmiss

54.8.1 Il-laqgħa ntemmet fis-7.40pm u ġiet aġġornata għat-Tnejn 12 ta’ Diċembru 2022 fis-6pm.

Konfermati, illum 12 ta’ Diċembru 2022.

IFFIRMATI
Joanne Debono Grech Mandy Farrugia
Sindku Deputat Segretarju Eżekuttiv

